                   Қостанай  қаласының  Бауыржан Момышұлы атындағы
                                          №5 орта мектебі
                     2018-2019 оқу жылындағы ОЖСБ-ға дайындық
Мақсат:
1. ОЖСБ-ға  сапалы дайындықты  ұйымдастыру;
2. Оқушыларды  100 пайыз оқу үлгеріміне талаптандыру;
3. ОЖСБ-ның сапасын және орташа ұпайын жоғарылату. 
Бауыржан Момышұлы атындағы  №5 орта мектебінде қазақ тілі пәнінен 2018-2019 оқу жылындағы  оқу жетістіктерін сырттай бағалауды ұйымдастыру және өткізу жөніндегі іс-шаралар жоспары жасалды. ОЖСБ –ға дайындық жоспарының кестесі жасалды.ОЖСБ-ға дайындық қарқынды жүргізілуде.  9 – сыныптардан ОЖСБ-ға дайындық барысында 
І жартыжылдықта 4 рет байқау сынағы өткізілді. Өткізілген сынақ тесттеріне қорытынды жасалып, мониторингі шығарылып отырылды.  Тапсырған  сынақ тесттерінің нәтижесі бойынша  пән мұғалімдері оқушылармен жекелей жұмыстар жүргізіліп жатыр. ОЖСБ-ға дайындық  кестесі құрылып, дайындық сабақтары  уақытында өткізілуде. 
 Дайындық әр  түрлі тақырыптарды  қамтиды. Қазақ тілі бойынша І жартыжылдықта мына тақырыптар көлемінде жұмыстар жасалынды.

 -          Сөз тіркесі. Сөйлем және сөйлем мүшелері;
-          Жай сөйлем және жай сөйлемнің тыныс белгілері ;
-          Бірыңғай сөйлем мүшелері;
-          Оқшау сөздер және оның тыныс белгілері;
-         Сөз таптары
Әр өткізілген дайындық тестінен соң пән мұғалімдері мен сынып жетекшілері талдау жасап, коррекциялық жұмыстар өткізеді.  Жалпы оқушылардың  дайындығы қанағаттанарлық. Оқушылардың көбі тақырыптарды қаншалықты меңгергенін тест жұмысы арқылы көрсетті. Барлық тест жұмыстары дайындықтары жеткіліксіз, төмен көрсеткіштер көрсетті. Ал деген оқушылар мүлдем барлық пәндер бойынша үлгермеді. Олардың ата – аналары шақырылып, әңгімелер жүргізілді.        
9 сынып қазақ тілі пәнінен  ОЖСБ-ға дайындық тестісінің үлгісі

	1. «Сырт киім» сөз тіркесінің антонимі
A) Іш киім
B) Ауыр киім
C) Ескі киім
D) Нашар киім
E) Тозған киім

	[bookmark: _GoBack] 2. Тура мағыналы тіркес
A) Терең сөз
B) Терең құдық
C) Терең білім
D) Терең мағына
E) Терең адам

	 3. Тек қатаң дауыссыз дыбыстары бар сөз қатары
A) Көркем, көктем, көрікті.
B) Тақта, қас, қаш.
C) Күрек, шақ, мысық.
D) Айна, ала, ара.
E) Ардақ, арман, ар.

	 4. Қосарлама қос сөз
A) Үйді-үйіне
B) Сарт-сұрт
C) Бетпе-бет
D) Келін-кепшік
E) Шаң-шұң

	 5. Салыстырмалы шырайлы сын есім
A) Нашар
B) Тәртіпті
C) Сарғыштау
D) Қызылды-жасылды
E) Жаман

	 6. Сөйлемдегі сан есімнің мағыналық түрі
Ш.Айманов 1914 жылы Павлодар облысының Баянауыл ауданында туған.
A) Топтау
B) Бөлшектік
C) Есептік
D) Реттік
E) Жинақтық

	 7. Тұрлаулы сөйлем мүшелері
A) Толықтауыш, пысықтауыш
B) Бастауыш, баяндауыш
C) Бастауыш, анықтауыш
D) Пысықтауыш, толықтауыш
E) Баяндауыш, анықтауыш

	 8. Толымсыз сөйлем
A) Алакөл құрамы Өлі теңізге ұқсайды.
B) Туризм аймақта жақсы дамыған.
C) Адамды түсіне қарап таныма.
D) Алакөл – тұзды ағынсыз көл.
E) Ол Алматы облысында орналасқан.

	 9. Антонимдік қатар.
A) Міндетті-абыройлы
B) Басты-бірінші
C) Алғашқы-соңғы
D) Сауатты-мәдениетті
E) Қара-сары

	10. Қосымша жалғанғанда ы, і әріптері түсіріліп жазылатын сөздер қатары
A) Мәтін, жылы
B) Халық, орын
C) Бірлік, игілік
D) Мешін, мейірім
E) Ойын, көрін

	11. Біріккен сөздің анықтамасы
A) Екі не көп сөз бірігіп, бір ұғымды білдіреді, бір сұраққа жауап береді.
B) Бір екпінмен айтылып, бір лексикалық мағына береді.
C) Көп сөздер тіркесіп келеді.
D) Кейде екі сөз қосарланып келеді.
E) Күрделі атаулары қысқартылып беріледі.

	12. Күрделі сан есім
A) Қырық шақырымға он шұңқыр керек.
B) Сексен шықпай, тоқсан кірмейді.
C) Соңғы екі жылдың ішінде балабақшалар көбейіпкеледі.
D) Алты жастағы төрт жүз сексен тоғыз бала бар.
E) Үшеуімен өмір бақытты болады.

	13. Сөйлемдегі анықтауыштың жасалуы.
Аспанды қара бұлт басты.
A) Етістік
B) Үстеу
C) Сан есім
D) Сын есім
E) Зат есім

	14. Фразеологиялық тіркестің синонимі
Жүрегінің түгі бар.
A) Батыр, ержүрек
B) Көп, мол
C) Тез, жылдам
D) Қорқақ, шапшаң
E) Арзан, қымбат

	15. Жалқы есімі бар сөйлем
A) Денсаулық – ең бағалы дүние.
B) Тіл – қарым-қатынас құралы.
C) Тіл халықпен бірге жасайды.
D) Қазақ тілі – қазақ халқының ана тілі.
E) Қазақстан астанасы – Астана.

	


Инструкция: «Внимательно прочитайте текст и правильно выполните задания к тексту».
Ақыл, қайрат, жүрек және ғылым
Қайрат, ақыл, жүрек – үшеуі таласып келіп, ғылымға жүгініпті. 
Қайрат айтыпты: – Ей, ғылым, өзің білесің, дүниеде еш нәрсе менсіз кәмелетке жетпейді, әуелі өзіңді білуге ерінбей үйрену керек, ол – менің ісім. Дүниеге лайықты өнер, мал тауып, абырой, мақсатты еңбексіз табуға болмайды. Болымсыз нәрсеге үйір қылмай, бойды таза сақтайтын, көрсеқызар жеңілдіктен құтқаратын мен емес пе? Осы екеуі маған қалай таласады?
Ақыл айтыпты: –Не дүниеге, не ақыретке пайдалы болса, не залалды болса, білетін – мен, сенің сөзіңді ұғатын – мен, менсіз пайданы іздей алмайды екен, ғылымды игере алмайды екен, залалдан қаша алмайды екен, осы екеуі маған қайтіп таласады? Менсіз өздері неге жарайды екен?
Жүрек айтыпты: –Мен – адам денесінің патшасымын, қан менен тарайды, жан менде мекен қылады, менсіз тіршілік жоқ. Жұмсақ төсекте, жылы үйде, тамағы тоқ жатқан кісінің де, аш кедейдің жайын да ойлайтын – мен. Үлкеннен ұят сақтап, кішіге рақым қылдыратын – мен, бірақ мені таза сақтай алмайды. Мен таза болсам, адам баласын алаламаймын, жақсылыққа елжіреп еритін – мен, жаманшылыққа  жиреніп, тулап кететін – мен, әділет, ынсап, ұят, рақым, мейірбандық менен шығады, менсіз осылардың көрген күні не? Осы екеуі маған қалай таласады?
Сонда ғылым бұл үшеуінің сөзін тыңдап болып, айтыпты: –Ей, қайрат, сенің айтқандарыңның бәрі рас-ақ. Ол айтқандарыңнан  басқа да көп өнерлеріңнің бары рас, бірақ қаруыңа қарай қаттылығың да мол, пайдаң да мол, залалың да мол, кейде жақсылықты берік ұстап, кейде жамандықты берік ұстап кетесің, соның жаман.
–Ей, ақыл, сенің айтқандарыңның бәрі рас-ақ. Сенсіз еш нәрсе табылмайтыны рас. Тәңіріні де сен танытасың, екі дүниенің жайын да сен білесің. Бірақ сонымен бірге, амал да, айла да – бәрі сенен шығады. 
Қайрат, сенің қаруың көп, күшің мол, сенің де еркіңе жібермейді. Орынды іске күшіңді аятпайды ғой. Орынсыз жерге қолыңды босатпайды. Осы үшеуің басыңды қос, бәрін жүрекке билет.
Осы үшеуің бір кісіде менің айтқанымдай табылсаңдар, қасиетті адам сол.
Үшеуің ала болсаң, мен жүректі жақтадым.
	

	16. Автордың ойынша  қасиетті адам деген қандай адам екенін анықтаңыз
A) Пайданы іздеп, залалдан қаша алмайтын, ғылымды игере алмайтын адам.
B) Өзгеге пайдасы мол, залалы жоқ, күшін орынды іске жұмсайтын, орынсыз істен бойын аулақ ұстайтын адам.
C) Аш кедейдің жайын ойламай, арын таза ұстайтын адам. 
D) Жақсылыққа елжіреп ерімейтін, жаманшылықтан жиренбейтін адам
E) Дүниеге лайықты өнер, мал тауып, абырой, мақсатты еңбексіз табуға болатындығын түсінетін адам. 

	17. Ғылымның айтқан ойларынан мағыналары жақын сөздерді анықтаңыз
A) «Жақсылыққа елжіреп еритін – мен, жаманшылыққа  жиреніп, тулап кететін – мен».
B) «Менсіз пайданы іздей алмайды екен, ғылымды игере алмайды екен, залалдан қаша алмайды екен».
C) «Тәңіріні де сен танытасың, екі дүниенің жайын да сен білесің. Бірақ сонымен бірге, амал да, айла да – бәрі сенен шығады».
D) «Не дүниеге, не ақыретке не пайдалы болса, не залалды болса, білетін – мен».
E) «Мен – адам денесінің патшасымын, қан менен тарайды, жан менде мекен қылады, менсіз тіршілік жоқ».

	18. Мәтіннің тақырыбына сай келетін мақал-мәтел
A) Досы көпті жау алмас, ақылы көпті дау алмас.
B) Адаспаймын деген ер тал түсте жолдан адасады.
C) Жақсы аттың тісін ашпа.
D) Бөрінің аузы жесе де қан, жемесе де қан.
E) Алтау ала болса, ауыздағы кетеді, төртеу түгел болса, төбедегі келеді.

	19. Қайраттың өзі туралы айтқан пікірі
A) «Болымсыз нәрсеге үйір қылмай, бойды таза сақтайтын, көрсеқызар жеңілдіктен құтқаратын мен емес пе?»
B) «Менсіз пайданы іздей алмайды екен, ғылымды игере алмайды екен, залалдан қаша алмайды екен».
C) «Әділет, ынсап, ұят, рақым, мейірбандық менен шығады, менсіз осылардың көрген күні не?»
D) «Не дүниеге, не ақыретке не пайдалы болса, не залалды болса, білетін – мен, сенің сөзіңді ұғатын – мен».
E) «Осы үшеуің басыңды қос, бәрін жүрекке билет».


	20. Шығармадағы негізгі ой қай кейіпкердің пікірінде екендігін анықтаңыз.
A) Ақылдың сөзінде.
B) Ғылымның сөзінде.
C) Бастың сөзінде.
D) Қайраттың сөзінде.
E) Жүректің сөзінде.



































 

